
 

Klúbburinn Geysir er opinn alla virka daga frá kl. 09.00 - 16.00,  
nema föstudaga er lokað kl. 15.00. 

Fram undan í maíFram undan í maíFram undan í maíFram undan í maí 

Húsfundir! 
Húsfundir eru  nú á breyttum 

tímum. Mánudaga kl. 09:00 og mið-
vikudaga kl. 14:30. Ef félagar vilja 
hafa áhrif og koma sjónarmiðum 

sínum á framfæri eru húsfundir rétti 
vettvangurinn til að taka þátt í 

mótun starfsins.  

Deildarfundir 
 

Fundir í deildum eru haldnir á hverjum 
degi kl. 9.30 og 13.00 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Félagar munið að skrá ykkur í 
hádegismat fyrir klukkan 10.00  

Athugið að klúbburinn er lokaður á 
uppstigningardag fimmtudaginn 5. maí 

og annan í hvítasunnu 16. maí 

Fimmtudagur 12. maí 

Opið hús til kl. 20.00 Samstarfsfólki RTR í 
Félagsþjónustunni við Suðurlandsbraut 

boðið til kvöldverðar. 

Fimmtudagur 19. maí 

Aðstandendadagur með tónleikum  

Húsið opnar kl.18.00. 

Kaffisala og kökur  
Látum vini og vandamenn vita  

Fjölmennum 
Dagskránni lýkur kl. 21.00 

 
 

 

Fréttir af RTR 
Eins og 
félögum er 
kunnugt 
hefur 
klúbburinn 
Geysir nú yfir 
6 RTR 
störfum að 
ráða. Þórunn 
Helga 
Garðarsdóttir er í nýjasta RTR starf-
inu, sem fellst í hillu áfyllingum í 
heilsudeildinni í Hagkaupum. Mjög 
vel hefur gengið hjá henni og hún 
hæst ánægð með starfið. Næstu 
RTR störf losna 1. júlí , í þjónustumið-
stöð aldraðra á Vitatorgi og í Félags-
málaráðuneytinu. Störfin verða aug-
lýst fljótlega. Félagar sem áhuga hafa 
á að sækja um áðurnefnd störf ættu 
að kynna sér þau í atvinnudeild    
klúbbins.  

Þórunn Helga tekur 
kúrsinn í Hagkaupum. 

Ákveðið hefur verið að sumarferðin í ár 
verði farin á Snæfellsnes, hvar andlegur 
orkubúskapur hefur verið stundaður frá 
því land byggðist. 
Lagt verður af stað frá klúbbnum föstu-
daginn 3. júní og komið heim sunnudag-
inn 5. júní. Minnum áhugasama félaga á 
að skrá sig tímanlega. Greiða þarf stað-
festingargjald kr. 5000 fyrir kl. 15.00 
föstudaginn 6. maí. 

Allir saman nú á jökulinn  

Sumarferð á Snæfellsnes 

 5. tölublað, maí 20055. tölublað, maí 20055. tölublað, maí 20055. tölublað, maí 2005 

 
Skipholti 29, 105 Reykjavík  

Sími: 551-5166, fax: 551-5136 
Netfang: kgeysir@kgeysir.is    

Veffang: www.kgeysir.is 

Geysir lýkur úttektarferlinu 

Klúbburinn Geysir hefur lokið úttektar-
ferli varðandi  vottun hússins hjá ICCD. 
Niðurstöðurnar voru kynntar á fundi með 
félögum, starfsmönnum og stjórnar-
mönnum fimmtudaginn 28. apríl. Sam-
kvæmt niðurstöðum Lori og Irisar upp-
fyllti klúbburinn 33 viðmiðunarreglur af 
36, sem telst mjög góður árangur. Niður-

stöðuskýrsla verður send til ICCD þar 
sem úttektarnefnd mun fjalla um hana. 
Vonast er til að niðurstöður liggi fyrir í 
lok júní. Þá kemur í ljós hvort við fáum 
þriggja ára vottun eins og stefnt var að. Á  
myndinni eru talið frá vinstri: Óðinn, Iris, 
Lori og Benedikt, en þeir félagar fóru 
með þær í kynnisferð um húsið. 



  

Á mánudagsmorgun, 
þann 25. komu tvær 
konur frá ICCD til 
okkar. Það voru þær 
Lori D´Angelo frá 
Ameríku og Iris 
Lövnord frá Svíþjóð. 
Þær komu í morgun-
mat og skoðuðu hús-
næðið. Að því loknu 
skoðuðu þær RTR í 
Hagkaupum og hjá 
Félagsþjónustunni 
við Suðurlandsbraut. 
Eftir hádegismat 
fylgdust þær með okkur vinna. Á þriðju-
deginum voru þær við störf í vinnu-
deildum, auk þess sem þær skoðuðu  RTR 
störfin í Íslandsbanka, á Vitatorgi og í 
Félagsmálaráðuneytinu. Miðvikudagshús-
fundi var flýtt um einn dag, því þær óskuðu 
eftir því að fylgjast með húsfundi vegna 
þess að þær voru ekki í klúbbnum á mið-
vikudeginum heldur við skýrslugerð á 
hótelinu sem þær dvöldu á. Á fimmtudag 
voru þær svo á RTR fundi fyrir hádegið og 
kynntu svo úttektarniðurstöður sínar fyrir 
okkur eftir hádegið.  
Ágætis mæting var á niðurstöðufundinum 
sem stóð yfir frá kl. 13.00 til 16.00. Þær 
kynntu niðurstöðurnar á ensku en tveir 
öflugir félagar, Óðinn og Íris þýddu jafn-
óðum yfir á íslensku. Í lokin gafst fundar-
gestum kostur á að spyrja nánar um ein-
stakar niðurstöður eða koma á framfæri 
athugasemdum. Það er skemmst frá að 
segja að engar athugasemdir bárust og 
virtust allir mjög ánægðir með fundinn og 
niðurstöðurnar. Við þökkum þeim Iris og 
Lori kærlega fyrir frábæra samvinnu og 
viðkynningu og eigum örugglega eftir að 
sjá þær síðar í alþjóðlegu samstarfi. 

ICCD úttekt  

Iris Lövnord 

Lori D’Angelo 

Aðstandenda– og kynn-
ingardagur 19. maí með  

South River Band 

Frá undirritun samnings milli  hljómsveitarinnar 
South River Band og Klúbbsins Geysis um sölu 

geisladisks hennar hvar ákveðinn hluti hagnaðar 
rennur til Klúbbsins Geysis. 

Í vetur hefur geisladiskurinn, “Maður 
gæti beðið um betra veður” með South 
River Band, verið seldur í símasölu og  
hluti hagnaðarins runnið til styrktar 
Geysi. 
Sala disksins hefur gengið mjög vel og 
klúbburinn notið góðs af.  
Vegna þessa framlags hljómsveitar-
innar hefur verið á döfinni að efna til 
fagnaðar í klúbbnum. Eftir töluverða 
umræðu og skoðanaskipti varð niður-
staðan sú að fá hljómsveitina til að 
leika á aðstandenda og kynningardegi í 
klúbbnum. 
Aðstandendadagur verður nú haldinn í 
annað sinn og stendur frá kl. 18.00 til 
21.00. Félagar í Geysi eru hvattir til að 
fjölmenna og taka með sér vini og 
vandamenn. 
Hugsanlega verða einhver leyninúmer 
sem láta ljós sitt skína við þetta tæki-
færi. Mætum gleðjumst og verum 
saman með góðum vinum. 

 

Kynningar fyrir nýja félaga 
eru  á  

þriðjudögum og  
fimmtudögum  

frá kl. 10.00 til 12.00 

4.apríl. Tilkynnt var að Þórunn hefði fengið 
RTR starf í Hagkaupum. Fólk minnt á að skrá 
sig í mat fyrir kl. 10 á morgnanna.  
6.apríl. Rætt um að hafa brunavarnanámskeið 
og skyndihjálparnámskeið. 
11. apríl. Rætt var um að Keli og Kiðlingarnir 
fari á tónlistarhátíð í boði Fountain House í 
Gautaborg í júní. 
13.apríl. Talað um verkefni innan klúbbsins. 
Nauðsyn þess að gera þau sýnilegri og kljúfa 
þau niður í smærri einingar. Heimsókn í Strók 
skipulögð. Farið var daginn eftir. Sumarferð 
verður farin á Snæfellsnes 3.-5. júní. Nauðsyn-
legt er að skrá sig og borga staðfestingargjald 
kr. 5000 fyrir 5. mai. 
18.apríl. Stjórnarfundur í dag kl. 16. Ræða á 
ráðningu nýs framkvæmdastjóra.  
20. apríl. Rætt um mikilvægi þess að einhver sé 
í móttökunni. Hugmynd um námskeið um vinnu 
í móttöku. Fjölga þarf læstum skápum. Lagt var 
til að morgunverður verði frír. Kynnt var dag-
skrá fyrir Lori og Íris frá ICCD. Þær koma 
mánudaginn 25. og verða til 28. apríl. 
25. apríl. Ákveðið var að hafa frían morgun-
verð út sumarið. Lori og Iris boðnar velkomnar í 
húsið.  
26. apríl. Rætt um að halda aðstaðendadag um 
miðjan maí og fá South River Band til að spila. 
Rætt um umhverfi utanhúss og skipuð skraut-
nefnd. Fyrirspurnartími með Irisi og Lori um 
úttektina og starfið í Geysi. 

Fréttir af hús-
fundum í apríl  

Næringarríkur fundur 

Borghildur næringar-
ráðgjafi á Lands-
spítalanum heimsótti 
Geysi í lok apríl og 
hélt fyrirlestur um 
gildi hollrar fæðu og 
hvenær hennar bæri 
að neyta svo að jafn-
vægi megi haldast í 
því sem við í okkur látum og þess sem 
utan á okkur hleðst. Jafnframt því 
minnti hún á gildi hreyfingar og 
líkamsræktar af ýmsu tagi til þess að 
viðhalda góðu sambandi við líkamann 
og ekki síður hina andlegu hlið 
tilverunnar. Ágætis mæting var á nær-
ingarfund þennan og góður rómur að 
ger. Vonum að klúbburinn geti upp-
frætt klúbbfélaga nokkuð reglulega um 
gildi hollrar fæðu og hreyfingar. 

Frá húsfundi 26. apríl. Í baksýn má sjá Irisi og Lori 

Geysir fær styrk úr  
Framkvæmdasjóði fatlaðra 
Klúbburinn fékk nú á dögunum 3.000.000.-  
styrk úr Framkvæmdasjóði fatlaðra. 
Styrkurinn er kærkominn og verður hann 
nýttur til að bæta aðgengi hreyfihamlaðra í 
Klúbbnum Geysi.  


